
NAA UYA TENDA IZWI?

 Huno musi ri sa athu rabela, ndi ḓo takalela u amba hezwi,
uri vhusiku ha madekwe, ndi a tenda uri ho vha hu hone,

ndo ri kha mufumakadzi, “Arali u tshi nga tou ita vhunga ro
laelwa u ita, uri zwi ḓo…lushie lu na thaidzo ya ṱhowana, i
ḓo litshedza.” Huno ṱhoho ya lushie ya vha ṱhukhu, madekwe,
nga intshi nthihi ya hafu nga muelo wa thambo. Ngauralo
mufumakadzi o lu ḓisa hafha zwino.
2 Zwino, mbuno ya uri ndi ite izwo, khaladzi, ndi u itela
ndivho. Ni a vhona? Arali ni tshi nga kona u vhona tshiṅwe
tshithu tshi re khagala tshi tshi bvelela, tshine tshi nga ita
uri lutendo lwaṋu lu aluwe u dzulela u zwi tenda. Tshiṅwe
tshifhinga ndi ita hezwo u, khamusi, u fana namusi ndo humbela
muthu uri a ime, a ite ḽiga kana mavhili, tshimbidzani tshanḓa
tshaṋu, tambisani muṅwe waṋu, tshiṅwe tshithu tshine vha nga
ita tsho fhambananaho, u tou vha tendela u vhona uri zwo luga
tshoṱhe. Vha tou tshuwahuno vha thomau elekanya uri a zwi nga
bveleli, fhedzi zwi khou bvelela tshifhinga tshoṱhe. Ni a vhona?
Zwo tea u ralo.
3 Ndi vhangana vha no ṱoḓa u elelwa thabeloni, zwino? Naa ni
nga tou imisa zwanḓa zwaṋu na ri, “Murena, zwi tendele”? Kha
ri kotamise zwifhaṱuwo zwashu.
4 Murena, samusi ri tshi pfa iyi ngosha ya kale ya tshivhidzo,
yo ṅwaliwaho nga khonani yanga yavhuḓi, Paul Rader, “Tendani
Fhedzi,” ri khou elekanya zwino nga ha mutukana, we a ḓiswa
nga Khotsi awe kha vhafunziwa, zwi sa fhiri maḓuvha a
fumi Yesu o vha ṋea maanḓa a u pandela vhodiabolo na u
fhodza vhalwadze, huno hafha vho vha vho fhenya tshoṱhe kha
vhulwadze ha tshifakhole. Huno vho vhona Murena washu a
tshi ḓa. Huno khotsi vha gidima huno vha ri, “Murena, ivha na
khathutshelo kha riṋe. Murwa wanga u tambudzwa luvhi nga
diabolo. Ndo mu ḓi sa kha vhafunziwa Vhau huno vha kundwa
u mu lafha.”
5 Yesu a ri, “Ndi nga kona, arali u tshi tenda. Nga u tenda
fhedzi.” O Mudzimu, A u athu shanduka na zwiṱuku u bva
tshenetsho: U kha ḓi vha muthihi a funaho, wavhuḓi, na
Mudzimu a pfelaho vhuṱungu. Vhunga Wo vha wo ralo misi iyo,
ngauralo Wo ralo na ṋamusi. Huno Murena, u fana na khotsi,
roṱhe ri a lila, “Murena, Iwe thusa u sa tenda hashu.” Zwo leluwa
nga maanḓa; ri tou pfukwa ngazwo, Khotsi.
6 Ri ṱoḓa U u ṋea ndivhuwo na thendo nge wa kwama luḽa
lushie madekwe, u vhona ḽiḽa dethele, ḽe ḽa vha ḽo zwimba,
ḽine ḽa vha, rambo ḽo vha ḽo zwimbela nnḓa, ḽo tsela fhasi
nga hafu ya intshi madekwe. Ri vha livhuwaho nga hezwo,

Khotsi. Musi ri tshi ḓivha uri madokotela ashu ha na tshithu kha
tsedzuluso dzavho malugana nazwo, a hu na tshithu tshine vha
nga ita ngazwo; fhedzi Iwe u kha ḓi vha Mudzimu, Mukoni wa
nyimele dzoṱhe. Ri a U livhuwa, Khotsi. Ri a U livhuwa nga u
fhulufhedzea ha avha mme, na mafunda, na u thetshelesa kha u
vhuyisa thambo huno vha ivhea kha tshipiḓa tsha siaṱari, hafha,
u sumbedza kha tshitshavha vhuṱanzi hawe u itela vhugala kha
Mudzimu. Ngavhe muṱuku wawe a tshi tshila a vhe ṅwana kwae,
u itela vhugala Hau.
7 Sedzai kha izwo zwanḓa zwoṱhe zwe zwa ya nṱha, Khotsi.
Muṅwe na muṅwe wavho u na ṱhoḓea. Na tshanga tshi nṱha,
na nṋe-vho, Khotsi, ndi na ṱhoḓea. Huno hafha ndi nnzhi, nga
tshivhumbeo tsha marifhi kana kha heḽi bogisi, vhane vha vha
na ṱhoḓea, vhathu vhane vha vha na ṱhoḓea zwa vhukuma. I
ri zwi bvelele, Murena, uri muṅwe na muṅwe u ḓo ṱanganedza
khumbelo yawe madekwana ano. Ngavhe vha tshi dzhia uvhu
vhuṱanzi ha mme huno sa tsumbo ya uri musi U tshi amba
tshiṅwe tshithu, zwo khunyelela. Ndi…Iwe…Zwoṱhe zwine ra
tea u ita ndi u zwi ṱanganedza huno ra ita nyito khazwo. Ndi
mushumo wo no khunyelelaho.
8 Zwi tendele, Murena, uri ḽiṅwe na ḽiṅwe ḽa haya marifhi na
hedzi sagadugu, vhathu vhane dza vhewa khavho, ngavhe vha
tshi fhodzwa. Muṅwe na muṅwe we a imisa tshanḓa tshawe,
Khotsi, ngavhe vha tshi ṱanganedza lutamo lwa mbilu dzavho.
Ri a zwi humbela, ngaDzina ḽa Yesu. Amene. Ni nga dzula.
9 Ndi ṱoḓa fhedzi u ni sumbedza thambo hafha, ye
mufumakadzi a…Kheyo-ha. Um-hum. Uri ṱhoho ṱhukhu ya
lushie yo vhuyela murahu nga nḓila ye Murena a ri fulufhedzisa
nga kha Muya Mukhethwa madekwe. Naa Ha mangadzi?
Ngauralo, zwi ri ṋea ṱhuṱhuwedzo khulu nga maanḓa u vha
na lutendo na u tenda.
10 Zwino, musi Yesu a tshi ri kha u ḽa muri, kha Mariko 11:23,
“A hu na muthu a no ḓo ḽa kha iwe u bva zwino,” A nga ḓi vha a
songo ṱavha mukosi. Mulandu sa, nga u ṱavhanya, O vha o dzika
nga hazwo, u swika vhafunziwa Vhawe vha tshi…ndi elekanya
uri muṅwewavho oMu pfa. Huno zwa…Musi tshifakhole, musi
tshi tshi ḓa phanḓa haMurenaYesu,mutuka o vha na u konḓelwa
he a vhuya a si vhe naho; khamusi, o wela fhasi vhunga o vha o
fa, fhedzi o limuwa uri o ṱangana na Muṅwe muthu We a vha a
na lutendo u fhira avho vhaapostola.
11 Zwino, ndi ḓo takalela muṅwe muthu we a si tende kha
phodzo ya Muya u lavhelesa hezwi. Yesu o vha ṋea manḓa a
u pandela mimuya, huno vha kundelwa. Hu si uri maanḓa o
kundelwa, fhedzi vho kundelwa. Yesu o vha vhudza:

“Ndi ngani ro kundelwa u ḽi pandela?”

A ri, “Nga u sa tenda haṋu.”

12 Tshivhidzo tshi kha ḓi vha na maanḓa. Mudzimu ha ngo
vhuya a dzhia maanḓa Awe kha Tshivhidzo, fhedzi tshivhidzo a
tshi na lutendo lwo eḓanaho u a bveledza. Ndi zwenezwo fhedzi.
Zwo leluwa nga u ralo. Ri lingedza u zwi ita zwi konḓaho nga
tshiṅwe tshifhinga, fhedzi musi ni tshi ṋaṋa u ita Mafhungo-
maḓifha o leluwaho, ni vha na vhungoho ho engedzeaho nga hao,
musi ni tshi tou vha o leluwaho nao ngangoho: Mudzimu o amba
nga u ralo; zwi a ḽi ladza; nahone ndi zwenezwo fhedzi. Huno
itanu zwi tenda, iyani phanḓa.
13 Musi Yesu a tshi ri, “A hu na muthu a no ḓo ḽa kha iwe,”
mulandu, maṱari o vha o naka na u penya nga nḓila ye a dzulela
u vha ngayo. Gwati ḽo vhonala nga nḓila i fanaho, fhedzi fhasi
fhasi mavuni khamidzi, vhutshilo ho thoma u ṱuwa.
14 Ngauralo ndi nga nḓila ine zwa vha ngayo kha pfuko, kha
lushaka luṅwe na luṅwe lwa vhulwadze vhune—vhune ni nga
ṱoḓa u vhu humbula. Musi ni tshi nga kona u ṱanganedza Ipfi ḽa
Mudzimu, fhasi midzini, pfuko i nga ḓi vha i henefho; tshanḓa
tshaṋu tshi nga ḓi vha tshi sa onyolowi. Izwo a zwi na mushumo
na phodzo ya Muya. Ndi, “Arali iwe u tshi nga tenda.” Ni a
vhona? Fhasi kule huṅwe fhethu, zwo no ḓi thoma u shuma.
15 Yesu o ri, “Arali na ri kha heyi thavha, ‘Kha i sudzuluwe,’
huno na sa timatime mbiluni yaṋu, fhedzi na tenda uri zwe na
amba zwi ḓo vha hone, ni nga vha na zwe na amba.”Naa izwo a si
zwavhuḓi? Naa izwo zwi nga bva gai? Murwa wa Mudzimu, Ane
Maipfi Awe…Maṱaḓulu na ḽifhasi zwi ḓo lovha, fhedzi zwino—
fhedzi Maipfi Awe ha nga ḓo ralo.
16 Zwino, nḓila i yoṱhe ine ni nga ita hezwo, ni tea u vha na
tshiṱuṱuwedzi na tshipikwa tshone. Zwino, arali nda bvela nnḓa
hafha nda ri, “Ndi ḓo ni sumbedza uri ndi nga sudzulusa heyi
thavha, ‘Sudzuluwani, thavha.’” I nga si vhuye ya sudzuluwa.
Zwavhukuma hai. Hu si ndavha zwe nda vha nazwo. Zwi tea u
vha…Tsha u thoma ni fanela uwana lufuno lwaMudzimu.
17 Ndi yone mbuno, kanzhi kha muduba wa thabelo, ndi—ndi
tshi wana tsha u konḓesa, ngauri ndi tshiṅwe tshithu tshe tsha
fhira nga kha miduba na zwiṅwe-vho, huno ndi hone hune na
zwi wana murahu. Fhedzi vhonani, arali ni na tshivhi tshi songo
bulwaho…Naa no no vhuya na dzhiela nzhele kha nyimele,
musi ndi sa athu layela muya muvhi u ṱuwa? Ndi lavhelesa iyi
nyimele nga u ṱhogomela u vha na vhuṱanzi ho fhelelaho uri a
hu na tshithu kha uho vhutshilo tshine tsha ḓo thivhela tshiṅwe
tshithu, ni a vhona, ngauri elelwani, kha hedzi mpho, ni nga
dzhena khakhathini ngadzo.
18 Mudzimu, ni a elelwa tshiṅwe tshifhinga, o ṋea
muporofita…o ita muporofita kha muthu, Mushe, huno a mu
vhudza uri a tsele fhasi, u amba na tombo. Huno muporofita o
vha o takala nga maanḓa, huno a ya nnḓa, huno a rwa tombo, a
tshi amba nga ha u shaya nungo ha Kristo, uri U ḓo tea u fa lwa

vhuvhili kana u rwiwa lwa vhuvhili. O vha a na maanḓa a u zwi
ḓisa, fhedzi zwo vha zwi si lufuno lwaMudzimu.
19 A tho ngo vhuya nda kona u tenda uri ho vha hu lufuno lwa
Mudzimu uri Eḽiya aye u mona, ngauri vhana vho vha vha tshi
khou mu nyefula nga u vha hawe na phanḓa, a thi humbuli uri o
vha o fanela u ita hezwo. Fhedzi o vha a muporofita, huno o vha
o sinyuwa, huno a vhea samba kha avho vhana huno zwivhingwi
zwivhili zwa vhulaha vhana vha fuiṋambili vha si na mulandu.
Ni a vhona? Fhedzi a thi tendi uri o vha o fanela u ita hezwo.
Huno zwo sokou—soku…ri…
20 Mudzimu, ndi a tenda ṋamusi, musi A sa athu vhea
tshivhidzo Tshawe kha maanḓa, U lingulula tshivhidzo Tshawe
u vhona zwine tsha ḓo ita.
21 Ri…tshifhinga tshi ḓaho, khamusi, arali Murena a tshi funa
musi ndi tshi vhuya murahu, ri ḓo vha na tshifhinga tsha u dzula
kha tshiṅwe tshithu tshi no nga tshenetsho, kha tshiṅwe tshithu
tshi no khou lugela u bvelela, zwenezwo ri ḓo ḓivha zwinzhi nga
hazwo zwenezwo.
22 Fhedzi arali ni tshi nga tou amba ipfi, na ri, “Murena, ndi
a zwi tenda,” ni songo tima-tima, zwibuleni ngangoho mbiluni
yaṋu…
23 Zwino, kha ri ri sa tsumbo, ndo vha ndi muedzini, huno
ndi sa…Ndi khou rera kha vhathu vha dzimiḽioni, fhedzi u
buḓa thavha nga hangei, ndi tshigwada tsha vhathu vha ḓana,
huno vha khou fa vha sa ḓivhi Kristo. Zwo ralo, ndi na vha
miḽioni hafha vha u funza khavho, fhedzi naho zwo ralo, Tshiṅwe
tshithu mbiluni yanga tshi a mmbudza, “Iya kha avho vhathu.
Iya khavho. Vha khou lovha.” Huno nṋe muṋe ndi sa ṱoḓi u ya,
fhedzi naho zwo ralo hu na Tshiṅwe tshithu kha nṋe. Ni a vhona,
ndi Mudzimu zwenezwo, a tshi khou shuma. Vhonani zwine
tshipikwa tsha vha, vhonani hune tshiṱuṱuwedzi tsha khou ya, hu
si u itela muthu ene muṋe…Zwino, arali nda ri, “Zwo ralo…”
Arali tshipikwa tshanga tsho luga tsha u ya henefho, fhedzi
zwenezwo nda takuwa hafha huno hafha hu na thavha khulu,
nda ri, “Inwi ni a ḓivha, arali nda ya kha iḽa thavha huno nda
tshidza avho vhathu vhoṱhe vha ḓana, ḽiṅwe ḓuvha vha ḓo vha
na tshihumbudzo henefho: Mukomana Branham, mufunziruṅwa
muhulu.” Zwino, ṱhuṱhuwedzo yanga a yo ngo luga. Thavha i nga
si we. Hai, muṋe wanga.
24 Fhedzi musi ṱhuṱhuwedzo yanga na tshipikwa zwo luga,
hunoMudzimumbiluni yanga a tshi khou nthanga phanḓa, huno
ndi sa koni u buḓa thavha, u mona thavha, u sera thavha, ndi
ḓo ri, “Thavha, tshimbila.” Khamusi i ḓo…Musi ndi tshi amba
hezwo, huno zwi sa fhira ndi tshi zwi amba nga ulwo lushaka
lwa muya, u rangwa phanḓa nga Muya Mukhethwa, kha lufuno
lwa Mudzimu, hu nga ḓivha hu si na fhedzi tshiḓala lebula tsha
iyo thavha tshi no wa, fhedzi i nḓilani yayo. Ḓuvha ḽi tevhelaho

hunga ḓi vha na phaundu mbili dzo waho. Ḓuvha ḽi tevhelaho
kota ya thani. Huno khamusi nga ṅwedzi, thani ṱhanu dzo wa.
Mini nga hazwo? Zwi nga ḓi itea na u zwi vhona ni si zwi vhone
zwenezwo, fhedzi i khou sudzuluwa, i nḓilani yayo. Ndi ḓo dzula
henefho nda vhona tshithu tshi tshi itwa, ngauri Mudzimu vho
amba ngauralo huno izwo zwi a ḽi ladza.
25 Naa ni nga humbula izwo nga ha mme aṋu madekwana a
ṋamusi? Zwo luga, arali ni tshi ḓo zwi humbula, u ḓo fhola. Zwo
luga. Arali fhedzi ni tshi nga zwi tenda: itanu amba ipfi huno ni
dzule naḽo. Ni a vhona? Itanu ḽi tenda; ḽi fareleleni. Ndi Vhutshilo
Vhu Sa Fheli.
26 Zwino, matshelo nga masari…ndo vhudza Billy,
madekwana a ṋamusi, u tou pfuka garaṱa dza thabelo, huno
ndo ṱoḓa u amba. Ndi khou ḓibula nga ngoho, ndo vha ndi
tshi khou ṱuwa u bva Phando, mashangoḓavha, na murahu,
ngei Phoenix, henefho hayani, na murahu, huno zwoṱhe zwo
fhelela…Uho u ṱalukanya…U swika ndi si tshe na nungo lune
nda si tsha ḓivha hune ndo ima hone nga zwifhinga. Zwo tou
nnyita uri ndi vhe o thambaho.
27 Huno zwenezwo, ndi tea u ṱuwa, huno vha…vhoinwi—
vhoinwi vhahashu no nthamba u dzula lwa maḓuvha a si gathi.
Nga nḓila ine nda zwi takalela izwo. Ndi a elekanya zwa
vhukuma uri hetshi ndi tshigwada tsha vhashumeli vhavhuḓi
hafha.Ndi tama ngavhe ro vha na tshifhinga tshinnzhi tsha u
ḽedzana. Arali Murena a tshi funa, ndi ḓo vhuya murahu nga
tshiṅwe tshifhinga. A hu na tshiṅwe tshithu-vho, u tou ya u
bva kha tshiṅwe tshivhidzo u ya kha tshiṅwe huno na u mona
nga kha muḓi na u ni dalela noṱhe. Ndi nga zwi takalela u ita
hezwo: tshiṅwe na tshiṅwe tshine ndi nga kona u ita u thusa
Muvhuso wa Mudzimu, tshine tsha vha, arali ni tshi ṱoḓa ndi
tshi tshi ita. Huno u vhuya murahu nga tshiṅwe tshifhinga huno
nda ni dzhoina huno ra vha na wavhuḓi, muṱangano wa u naka
huṅwe fhethu.
28 Huno elelwani, vhahashu, ndi ḓo vha ndi khou ni rabelela.
Ndi tshiṅwe tshithu tshithihi tshi re na vhuṱanzi. Huno ndi ṱoḓa
noṱhe ni tshi nthabelela, vhoinwi noṱhe.
29 Huno zwino ndi—ndi khou…matshelo nga matsheloni ndi
tshumelo ya tshivhidzo kha hezwi zwivhidzo zwoṱhe zwavhuḓi
u mona na muḓi.
30 Zwino, zwiṅwe zwa zwigwada u bva Jeffersonville vha
fhano. Vhaṅwe vha khonani dzanga, muṅwe wa vhalangandaka
vha tshivhidzo, vha fhano, Mukomana Fred Sothmann. A tho
ngo kona u mu vhona kha mutangano. Huno mukomana…
Oo, na vhaṅwe vhanzhi vha khonani dzanga u bva nṱha ngei
Jeffersonville, u tondwa-…muṅwaleli wanga henengeo huno—
huno u fhano, huṅwe fhethu kha muṱangano. A thi athu vha
vhona zwenezwo.

31 Huno vhahashu, hu na zwiṅwe zwivhidzo zwavhuḓi hafha
muḓini. Huno vhoinwi vhaeni noṱhe, wanani inwe yazwo huno
ni ye kha hezwi zwivhidzo matshelo. Zwi ḓo ni fara zwavhuḓi,
ndi na vhuṱanzi. Ndi vhahashu vha no tenda kha luno lushaka
lwa mushumo. Ndi zwone zwi no itisa uri vha vhe hafha vho
dzula kha puḽatifomo na fhasi kha mafhethu, ngauri vha tenda
khazwo. Huno ndi a livhuwa avho vhanna.
32 Murena, fhaṱutshedza iyi ndima ya avha vhanna vha Bindu
vha Mafhungo maḓifha O fhelelaho vhane—vhane vho lambedza
uyu muṱangano. Hu na…Ndi a tenda uri ndi zwone, vhe vha
lambedza uno muṱangano. Ndi—ndi kha hunzhi ha ndambedzo
dzavho, ngauri ngomu henefho…A ro ngo tea u vha nga
iyi nḓila, fhedzi zwifhinga zwinzhi, vharathu vha tendela
phambano ṱhukhuṱhukhu, vhunga muthu a tshi tenda tshithu
tshiṱuku tshiṅwe, tshiṅwe tshithu tshiṱuku…Zwi nga u ita
khani na mbiti u bva murahu. Zwi tea u vha zwo no fhola nga
tshino tshifhinga, fhedzi zwi—zwi…Huno arali na…arali nda
wana Vhanna vha Bindu vha Mafhungo maḓifha o fhelelaho,
zwenezwo ulwo lushaka lwa thuso lu a zwi vhofhekanya, huno
ri vha fhethu huthihi, huno ri vha na vhuṱama vhuthihi fhethu
huthihi, u tou vha tshifhinga tshavhuḓi nga maanḓa. Huno ri a
zwi livhuwa hezwo. Mudzimu a fhaṱutshedze heyo ndima. Ndi a
tenda uri Murena o i vusela ndivho.
33 Zwino…huno ndo vha na tshikhala tshihulu tsha u vhona
fhethu ha Mukomana Oral Robert ḽiṅwe ḓuvha. Huno yanga,
fhethu hu hulu, tshithu tshavhuḓi nga maanḓa. Ndi—ndi
tshihumbudzo kha Pentekoste.
34 Huno zwenezwo nda ya kha Mukomana Tommy Osborn,
huṅwe fhethu havhuḓi nga maanḓa, munna wavhuḓi wa
Mudzimu, ane…Mukomana Tommy na nṋe ri tou vha tsini na
tsini, na Mukomana Oral, nae-vho, ri tou vha vhakomana vha re
tsini vhukuma, huno ri a funana, huno ri tshi khou lingedza zwa
khwine zwashu u shuma tshiṅwe na tshiṅwe tshine ri nga kona
u itela zwivhuya zwa vhathuMuvhusoni waMudzimu.
35 Ngauralo ndi a livhuwa nga maanḓa avho vhanna u vha
hafha kha muḓi vhukati ha avha vhanna vhavhuḓi vhane na vha
navho. Vhoinwi dzinngu ni na vhalisa vhavhuḓi. Ndi tou, ndi ḓo
zwi amba nga heyo nḓila. Ngavhe Murena a tshi isa phanḓa na u
vha na vhoinwi noṱhe ndi thabelo yanga. Huno zwino matshelo
nga masiari, ndi…Naa tshumelo i thoma nga tshifhinga-ḓe,
vhahashu? Hafu u bva kha awara ya vhuvhili. Kha ri ri ya u
thoma—thoma kana hafu u bva kha awara ya u thoma ni tea u
vha no no vha hafha uri vha so ḓo thithisa na tshumelo yoṱhe.
36 Zwino, arali vhatukana vha sa athu ni vhudza, madekwana
a ṋamusi vha na dziṅwe bugu, zwifanyiso na zwiṅwe, na
dzitheiphi, na rekhodo, na…dza muṱangano, huno vha a dzi
rengisa. Fhedzi ri nga si vha tendele u dzi rengisa nga Sabbatha,

matshelo. A hu na bugu kana tshithu tshi no tendelwa u rengiswa
matshelo. Ngauralo a ri…ri nga tendeli hezwo. Naho vhanzhi
vho ri, “Ni a khakha nga maanḓa…”
37 Huno mualuwa Baba Bosworth vho vha vha tshi anzela u
mbuza, “Oo, Mukomana Branham, ni a khakha hafho,” fhedzi
ndi nga nḓila ine nda ḓipfisa zwone (Ni a vhona?), huno ndi—
ndi ḓipfa. Arali ni tshi ṱoḓa iṅwe, vha ḓo ni fha iṅwe, fhedzi
arali ni…Fhedzi ri nga si rengisa nga—nga Sabbatha. Hai. Ndi
zwenezwo fhedzi. Arali ndi tshi tenda hezwo, ndi tea u tshila
hezwo, u tou vha…ndi tea u zwi tshila nṋe muṋe. Inwi ni a
vhona? Huno ndi—ndi tea u tshila na zwine nda tenda huno nga
u ralo…Kana ni nga nthumela hayani, huno, nṱha nḓuni, nṱha
fhethu nda i wana.
38 Zwino madekwana a ṋamusi, oo, kha ri tou hangwa roṱhe
nga hezwo, oo, uri hu na mushumo une wa kha ḓi tea u itiwa,
kana tshiṅwe tshithu-vho, kana nyimele dza ḓuvha. Kha ri tou
vhetshela thungo tshiṅwe na tshiṅwe, huno ri sedze kha Ipfi
lwa minete i si gathi, huno ri vhone zwine Mudzimu a ḓo amba
na riṋe nga kha Ipfi Ḽawe. Huno ngavhe ndi tshi rabela uri
Mudzimu a ri ṋee phaṱhutshedzo khulumadekwana a ṋamusi.
39 Gene, naa ni nga ndzhiela uyo ṅwana? Naa ni nga ndzhiela
uyo musidzana muṱuku? Naa a si tshithu tshavhuḓi tsha u naka?
Naa ni ḓo takalela u ya hayani na nṋe huno na tamba na Sarah
wangamuṱuku, a no nga vhulapfu uvhu? Oo, ni ḓo ralo? Ndi—ndi
ḓo takalela inwi uri ni ralo. U tou nga inwi nga tshikalo, huno
ndi musidzana muṱuku wa Baba. Um-hum. Hum. Huno ndi a
kholwa ni—ni a funa Baba vhaṋu na inwi, a ni ralo? Mmawe? Oo,
ndi na ngoho ya uri ni ralo. Musidzana muṱuku o nakesaho, ndo
dzula hafha, ndo sedza. Maṱo maṱuku a tou ngamabuli mavhili o
swaho e nguvhoni huno—huno namavhudzimaṱuku a buraweni.
40 Ndi tou funa vhana vhaṱuku. Ndi vhana vha vhasidzana
vhavhili vhaṱuku hayani. Muṅwe wavho ndi Rebekah huno
muṅwe ndi Sarah.
41 Hafha tshiṅwe tshifhinga tsho fhiraho, ndo vha ndi kule.
Vhoṱhe ndi vhasidzana vhaṱuku vha Baba, inwi ni a ḓivha, huno
ndi a vha funa. Huno nga u ṱavhanya musi vha tshi dzhena ndi
tea u vha ṋea u kuvhatedzana, huno…Becky fhedzi u khou
vha muhulwane khazwo; u tou vha muhulwane sa nṋe. U ḓo
fhiḓa muṱana wanga zwino; u…fhedzi u kha ḓi vha musidzana
muṱuku wa Baba, naho zwo ralo. Huno zwino, nga tshi no eḓana
muṅwe ṅwaha, ri ṱoḓa u mu isa kha tshikolo tsha Bivhili huṅwe
fhethu huno kule na zwikolo zwa nnyi na nnyi.
42 Huno zwenezwo, vho vha vha tshi khou lindela Baba, inwi ni
a ḓivha, u ḓa hayani. Ndo vha ndi tshi bva kha muṱangano. Huno
matshelo nga madekwana vha ḓo vha vha tshi khou lindela u
swika vhukati ha vhusiku uri nṋe ndi lingedze u dzhena ngomu.
Huno nga u ralo, nda dzhena nga matsheloni vhukuma, nga

awara ya vhararu kana ya vhuṋa nṱha ha tshi thoma. Huno mme
vha ḓa munangoni vha mmvulela, huno ndo neta na u thaba
nga maanḓa, ndi…Hafha kha puḽatifomo, ndi…musi yone…
nḓodzo i pfala i yavhuḓi, fhedzi musi iyo i tshi ni ṱutshela, ndi
hune na dzhena kha vhuleme. Naa ndi vhangana vha no vhuya
vha ḓivha izwo?Mulandu, zwavhukuma zwo ralo.
43 Sedzani. Elijah o ya nṱha thavhani huno a vhidza mulilo u
bva ṱaḓulu, a vhidza mvula u bva ṱaḓulu, huno zwenezwo musi
Muya u tshimu ṱutshela, o tendeleka sogani lwamaḓuvha a fuiṋa
hunoMudzimu vhamuwana, a bviswa huṅwe fhethu kha bako.
44 Yona, o tsa fhasi a vha a tshilaho thumbuni ya khovhe lwa
maḓuvha mararu na vhusiku hao, a ṱanzelwa kha khunzikhunzi
huno a tshimbila a tshi funza umona.Muḓiwoṱhewa rembuluwa
wa ḓa kha Mudzimu. Huno musi nḓodzo i tshi mu ṱutshela, aya
nṱha ha tshikwara huno a humbela Mudzimu u dzhia vhutshilo
hawe. Ni a vhona?
45 Ndo ima nga kha thungo ha vhiḓa ḽa William Cowper, zwi si
zwa kale, we a ṅwala iḽa ngosha i ḓivheaho nga maanḓa ine ra i
shumisa kha tshumelo dzashu dza tshilalelo:

Hu na Tshisima Tsho ḓalaho nga Malofha,
A bvaho kha tsinga dza Emmanuwele,
Hune vhaitazwivhi vha ngwandamela fhasi ha
muḓalo…

46 Naa no no vhuya na pfa zwe…zwe zwa bvelela khae? Nga
murahu ha musi ṱhuṱhuwedzo i tshi mu ṱutshela u bva kha izwo,
o lingedza u wana mulambo u ḓivhulaha.
47 Ndi dzula u buḓa u mona na Haya ha Kentucky ha kale.
Huno Stephen Foster a ṋea Amerika luimbo lwaḽo lu ḓivheaho
nga maanḓa. Huno musi a tshi ḓo ṅwala, a wana ṱhuṱhuwedzo,
iyo ṱhuṱhuwedzo, a ṅwala luimbo, huno musi a tshi bva khayo,
u ḓo ya a kambiwa. Mafhedziseloni, a vhidza mushumeli huno a
dzhia luare a ḓivhulaha.
48 Vhathu a vha ḓivhi zwine avho vhathu vhane vha tshila kha
masia a tshimuya vha fhira khazwo. Zwino hafha, ni nga pfa u
nga ni nga sudzulusa thavha, fhedzi itanu ri nḓodzo i wele kha
inwi, huno ni thome nga uyo munango…Arali hu si na muthu
wa u ni fara…Ni a vhona? Huno zwenezwo, khamusi lwa awara
dzi si gathi ni a konḓelwa, u ḓivha uri ni gai. Huno zwenezwo
vhusiku na vhusiku, izwo zwi dzhia zwa khwine zwaṋu.
49 Huno muṱuku…Ndi ṱoḓa u ni vhudza nga ha Sarah na
Rebekah muṱuku. Ngauralo matsheloni a tevhelaho, ndo vha
ndi nga si kone u eḓela, huno nda vuwa, ndo vha ndo dzula
kha tshidulo, huno nga murahu ha tshifhinganyana Becky, sa
ene muhulwanesa, o vha—a na milenzhe malapfu u fhira Sarah,
huno ngauralo Becky a ḓa a tshi khou gidima…a vuwa, u
bva kha mbete, a sa vusi murathu wawe muṱuku, huno hafha
u ya ḓa nga kha nnḓu, a tshi khou gidima nga maanḓa u ya

nga hune a nga kona. O vha a tshi khou ri, “Baba, Baba…”
Nda ṱharamudza muṅwe wa milenzhe yanga, huno a fhufhela
nga henefho, o ditika zwavhuḓi. U tou nga—nga tshivhidzo tsha
musalauno, inwi ni a ḓivha, zwo no vha kha mutambo lwa
tshifhinga tshilapfu, inwi ni a ḓivha, lwa miṅwaha ya maḓana
a si gathi. O vha a tshi nga kona u ditika zwavhuḓi, huno a vhea
zwanḓa zwawe u mona na nṋe huno a ri, “Oo, Baba wanga, Baba
wanga…”
50 Huno Sarah muṱuku o vha, kha phosho, a vuwa. Zwo ralo, a
thi ḓivhi uri kana vhana vhaṋu vha a zwi ita kana hai; vhanga
vha a zwi ita: muṱuku u ita uri ndi tsitse zwanḓa fhasi. Huno
ngauralo Sarah o vha e kha phidzhama dza Becky, milenzhe i
re vhulapfu vhungafho, inwi ni a ḓivha. Huno hafha u ya ḓa,
muthumuṱukumupfufhi, a tshi wa, na u pepeleka. Huno a swika
henefho, o no lenga. Ngauralo Becky a rembuluwa, a ri, “Sarah,
murathu wanga, ndi ṱoḓa u ni vhudza tshiṅwe tshithu.” A ri,
“Ndo vha hafha u thoma. Huno ndi na ndango yoṱhe. Ngauralo
ndi na zwoṱhe zwaBaba huno a hu tshe na tsho salaho tshaṋu.”
51 Ndi nga nḓila ine vhaṅwe vhathu vha humbula nga ha
vhurereli, a zwo ngo ralo? Uh-huh. Ndi zwone.
52 Huno Sarah a ṱungufhadzaho, a wisa meme yawe ṱhukhu,
na maṱo awe matswu a sedza kha nṋe, huno a thoma u lila.
Huno Becky o vha a na luṱaha lwawe lwo gogoḓela nṋe, a tshi
khou nkuvhatedza. Ndi a mu funa. Huno Sarah a thoma u ṋenga
ngauri Becky o vha a na zwoṱhe zwa Baba. Nda ṱharamudza
ḽiṅwe gona nga heyi nḓila huno nda sumbedza khae nga heyo
nḓila. Oo, a huma nga u ṱavhanya huno a gidima, a fhufhela kha
gona ḽanga nga…Ha athu vha hafha lwa tshifhinga tshilapfu
huno milenzhe yawe i nga si vhuye ya swika fhasi. O vha a tshi
nga u vha mupfufhi zwiṱuku (khamusi sa, vhunga nṋe, u tou vha
mupfufhi, inwi ni a ḓivha), huno ho ngo…o vha a sa koni u
swika fhasi. O vha a si dinomineisheni khulwane, inwi ni a ḓivha,
ngauralo o vha a sa koni u swika fhasi ho omaho. A si kale o
vha fhano.
53 Huno ngauralo, o vha a tshi nga u vha mupfufhi, huno
nda posela zwanḓa zwanga zwoṱhe u mona nae nga heyi nḓila
huno nda mu kuvhatedza nṱha tsini na nṋe, huno a poidza
ayo maṱo maṱuku matswu, huno a sedza murahu kha Rebekah.
A ri, “Rebekah, mukomana wanga,” a—a ri, “zwi nga ḓi vha
zwi zwone zwauri ni na zwoṱhe zwa Baba, fhedzi ndi ṱoḓa
ni tshi ḓivha tshithu tshithihi, Baba vha na zwoṱhe zwanga.”
Ngauralo…
54 Ndi…Hu tou vha uri U na zwoṱhe zwanga. Ndi nga ḓi vha
ndi si na pfunzo ya u vhea zwithu zwihulu nga u ralo, fhedzi
tenda ndi tshi zwi ḓivha uri U na zwoṱhe zwanga, kha vhupfufhi
hanga, itanu ri A vhe na zwanḓa zwoṱhe u mona, zwi ḓo nnyita
uri ndi pfe ndi wavhuḓi.

55 Zwo ralo, kha ri vhe na ḽiṅwe ipfi ḽa thabelo Khae ri athu
vula Ipfi.
56 Zwino, Khotsi wa Ṱaḓulu, ri a limuwa uri ri tou nga vhana
na riṋe-vho. Huno—huno U a funa u vha na riṋe, huno na u losha
na riṋe. Huno samusi ri tshi U losha, huno U a ri funa, huno wa
ri fara zwanḓani Zwau, huno u rumele fhasi Muya Mukhethwa
Wau, huno uri ite uri ri ḓivhe uri U a tshila na uri U Khotsi ashu,
ri a U livhuwa nga maanḓa. Zwino, tendela Muya Mukhethwa
a ḓe kha riṋe madekwana a ṋamusi. Funa mbilu iṅwe na iṅwe,
Murena. Ri ṋee phaṱhutshedzo ntswa. Shululela fhasi marotha
a khathutshelo kha riṋe, Khotsi. U songo sedza kha zwivhi
zwashu. Zwo ḓalesa nga maanḓa. Murena, itau zwi hangwela.
Zwi phumule, Khotsi, huno itau ri dzhia kha zwanḓa Zwau,
huno—huno u fhodze malwadze ashu, huno—huno u ṱanzwe
mbilu dzashu, huno u vhofholole mimuya yashu, Murena, uri ri
kone u losha na u renda Iwe, u tou nga vhana vhaṱuku vha tshi
khou gidima u mona na nnḓu, u tou ḓivha uri Baba vha khou ri
lavhelesa. Zwi tendele, Murena.
57 Zwino, a hu na muthu a no kona u—u ṱalutshedza Ipfi. Ri
a limuwa hezwo. Yohane o vhona Bugu kha tshanḓa tshauḽa
tsha Uyo o dzulaho kha khuluṋoni, huno ho vha hu si na muthu
ṱaḓulu, kana kha ḽifhasi, kana kha ḓasi ha ḽifhasi ane a vha
o fanelwa u dzhia Bugu a i vula, kana u pfuṋulula mapfundo.
Huno ha ḓa Nngwana nṱha, ye ya vha yo vhulawa u bva tshee
shango ḽa tewa. Huno O vha o fanelwa. Huno A dzhia Bugu,
huno a pfuṋulula mapfundo, huno a vula Bugu. O Nngwana, i
ḓa madekwana a ṋamusi. Vula Bugu kha riṋe, Khotsi, samusi ri
tshi lindela kha Iwe, ngauri ri a zwi humbela nga Dzina ḽa Yesu,
Nngwana ya Mudzimu. Amene.
58 Ndo nangamadekwana a ṋamusi, Luṅwalo luṱuku hafha lwa
maipfi mararu. Fhedzi ndi ṱoḓa u thoma u vhala ndimana kana
mbili kha Yohane Mukhethwa, ndima ya vhu11 u thoma kha
ndimana ya vhu23.

Yesu a ri khae, Khaladzi aṋu u ḓo dovha a vuwa.

Mariṱa a ri khae,Ndi a zwi ḓivha…u ḓo dovha a vuwa
hafhu kha mvuwo ya ḓuvha ḽa u fhedza.

Yesu a ri khae, ndi nṋe mvuwo na…vhutshilo: ane a
tenda kha nṋe, naho o vha o fa, naho zwo ralo u ḓo dovha
a tshila:

Huno nnyi na nnyi ane a tshila nahone a tenda kha nṋe
a nga si fe na khathihi. Naa uya tenda izwi?

A ri khae, Ee, Murena: ndi a tenda uri iwe u Kristo,
Murwa wa Mudzimu, ane a tea u ḓa shangoni.

59 Huno u itela ḽiṅwalwa ndi tama u shumisa haya maipfi: Naa
Uya Tenda Izwi?

60 Ndo vhala nganea tshiṅwe tshifhinga tsho fhiraho. Ndi
humbula uri ho vha hu nganea ya khumbululelo. Huno nga
maanḓa vhashumelo vhoṱhe, ndi a humbulela, vho no vhala bugu
ya Dok. Ingraham ya—ya Mukololo Wa Nnḓu Ya Davida. Ndi
bugu khulwane. Ndi, ndi humbula, uri a i tsha ganḓiswa. Ndi ḓo
takalela u vha nayo yo ganḓiswa, uri ndi kone u i vhea vhukati
ha vhathu.
61 Huno ngomu henefho, ndo vha ndi tshi khou vhala athikiḽi
ṱhukhu nga uyu Ḽazaro, na nga ha Yesu, na Maria, na Mariṱa,
zwauri, khaladzi dza Ḽazaro. Huno ndo vha ndi tshi khou vhala
henefho uri he Yesu a tshila, ndi a tenda, a na Mariṱa na Maria.
Vhoṱhe vho vha vha vhasidzana vha funeaho vha Vhaheberu.
Huno Ḽazaro o vha a tshi khou guda kana u pfumbudzwa u
vha wa maṅwalo thembeleni, a tshi itela vhotshifhe marifhi a
mulayo.
62 Huno Yesu o vha a na vhuṱama vhuhulu, nga maanḓa na
Ḽazaro. Musi ri tshi vhala kha bugu he A ḓa hayani havho, huno
Mariṱa o vha a tshi ongolowa kha u thetshelesa maipfi Awe,
fhedzi o ḓo tea u lugisa tshiswiṱulo u thoma huno a dzudzanya
ṱafula, fhedzi Maria o dzula kha milenzhe Yawe.Huno Yesu o ri
Maria o nanga zwithu zwa khwine.
63 Huno zwenezwo, ro vhudzwa uri Ḽazaro ndi ene we a ḓisa
Yesu kha Yohane, kha nganea ya dzibugu dza Dok. Ingraham,
huno…khaMukololo Wa Nnḓu ya Davida. Naho zwo ralo, izwo
zwi nga ḓi vha zwi si ngoho, a thi ḓivhi, fhedzi u itela mutheo
wazwo, fhedzi o vha a tshi tea u vha a khou dzula navho.
64 Zwino, ro vha ri tshi khou guda heyi i ḓaho, heyi vhege yo
fhiraho, kha ndi ralo, zwauri Yesu o ri kha Yohane Mukhethwa
5:19, “Nne…Murwa a nga si ite tshithu nga Ene muṋe, fhedzi
zwine A vhona Khotsi vha tshi khou ita: na Murwa u ita
ngauralo. Khotsi vha a shuma na Murwa u a shuma-vho.” Ni a
vhona? “Zwine A vhona Khotsi a tshi khou ita.”
65 Zwino u ita hezwi nganea i pfalaho, Khotsi, Mudzimu, u
fanela u vha o amba na MurwaWawe, Yesu, huno a ri, “Khonani
yau, Lazaro, u khou ya u fa, fhedzi ndi u itela zwivhuya,
ngauralo-ha Iwe ṱutshela haya. Ṱutshela kule, ngauri U ḓo
humbelwa u mu rabelela, kana, u mu fhodza, huno—huno a thi
ṱoḓi Iwe u tshi ita hezwo.” Arali na nga lavhelesa nganea samusi
ri tshi bvela phanḓa, ni ḓo i vhona i tshi khunyelela kha iyo
ngoho ya izwo. Ngauralo, Yesu, hu sina huṅwe u tsivhudza kana
tshiṅwe tshithu, a ṱutshela nnḓu huno a ya huṅwe fhethu, huno
a si vhuye uvho vhusiku. Huno A ya kha dziṅwe ḓorobo. Huno
nga u ṱavhanya Yesu a tshi tou ṱutshela haya uho, zwenezwo
khakhathi ya mbo ḓi dzhena.
66 Huno musi Yesu a tshi ṱutshela haya haṋu, khakhathi i
nḓilani. Itanu elelwa, musi A tshi ṱutshela haya haṋu, khakhathi
i nḓilani. Musi ni tshi wana zwigwada zwa matshilisano na

tshiṅwe na tshiṅwe tshi tshi khou bvela phanḓa nga nḓila
yo fhelelaho, vhunga iṅwe khulwane ya fumi rathi cylinder
Rickenbacker, huno na sia Yesu nga nnḓa hazwo, musi Yesu a
tshi ṱuwa tshivhidzoni tshaṋu, khakhathi dzi nḓilani. Ee, muṋe
wanga, musi Yesu a tshi ṱutshela dinomineisheni, vha Mu vhea
thungo vha ri, “Zwo ralo, zwino ri tou vha ri sa tendi uri hezwi
zwithu zwi tou vha zwo lugaho kokotolo,” huno na ṱanganedza
tshiṅwe tshithu, khakhathi dzinḓilani. Itanu elelwa hezwo.

67 Zwi nkhumbudza nganea yaMurena Yesu, ine yawanala kha
Bugu ya Luka. Ni a ḓivhamusi O vha a tshi kha ḓi vhamutukana
wa miṅwaha ya fumimbili nga vhukale, vhathu Vhawe vho
Mu dzhia, sa maitele o vha o ralo ṅwaha muṅwe na muṅwe,
u swika kha tshimima tsha Pentekoste. Huno musi vho vha
vha muḓini wa Yerusalema kha tshimima vha tshi khou vha
na tshifhinga tshavhuḓi, ri wanulusa kha Bivhili, uri vho ṱuwa
maḓuvha mararu vha si Nae. Huno vha elekanya uri khamusi,
vha sokou zwi dzhia sa madze, uri Yesu a nga ḓi vha a vhukati
ha vhaṅwe vha mashaka avho. Zwino, ri nga si ite hezwo. Musi
vha tshi ḓa nga khamashaka avho uwanulusa, O vha a siho.

68 Huno ri nga si sokou zwi dzhia sa madze, nga nṱhani ha
uri ri vha Methodisi, Baphuthisi, Phuresibetheriene, Pentekoste,
na mutheo washu na vhomakhulu-kuku vho vha vha vhatendi
vhahulwane, ri sokou zwi dzhia, zwo ralo, sa madze, Yesu u na
riṋe. Ri nga si kone u ita hezwo. Ri tea u vha kha vhukwamani
Nae ḓuvha ḽiṅwe na ḽiṅwe na muniti muṅwe na muṅwe. Oo, ndi
a funa hezwo.

69 Ndi ṱoḓa zwine Mudzimu a vha zwino. Zwe vhabebi vhanga
vha vha nazwo, zwe vhomakhulu-kuku wanga vha vha nazwo,
ndi zwavhuḓi. Fhedzi zwe vha vha nazwo ndi zwavhuḓi. Ndi
elekanya uri ro no fhira iyo nḓila.

70 Kha ri vhone zwine A vha ṋamusi. A thi ṱoḓi u sedza murahu
nda vhona zwe Vho.Moody vha ita, ngauri ri phanḓa ha iyo nḓila
u fhira zwa Vho. Moody. Khakhathi dza zwivhidzo zwashu ndi
uri ri sedza murahu huno ra ri, “Zwo ralo, kha ri vhone zwe
Vho. John Wesley vha amba, zwe vhaṅwe vha avho vha amba.”
Ndi tshi itisaho uri saintsi i vhese phanḓa kha fulo ḽayo, u fhira
vhurereli kha hayo.

71 Hafha miṅwaha ya zwigidi zwiraru yo fhiraho, rasaintsi wa
Mufura o tikedza uri arali na nga gidima luvhilo lwa maela
dza furaru ṱhanu nga awara, mukokodzela fhasi u ḓo ni bvisa
kha ḽifhasi. Ni elekanya uri saintsi i nga vhambedza murahu
kha hezwo ṋamusi? Vha khou tshimbila maela dza maḓana a
fumiṱahe nga awara nahone vha ḓi bvela phanḓa. Vha khou bvela
phanḓa, vho lavhelesa phanḓa. Zwino ri ṱoḓa u sedza murahu ra
vhona zweMoody a amba; Sankey a amba; Finney a amba; Knox
a amba, Calvin; vhaṅwe vha avho. Zwe vha amba zwo vha zwo

luga. Zwo vha zwi zwa tshikhathi tshavho, fhedzi ri khou bvela
phanḓa.
72 Makhulu wanga vha mukalaha vho gidimisa tshigariki. Nṋe
ndi khou reila Ford V8. Murwa wanga u ḓo fhufhisa bufho ḽa
jethe. Izwo, ri khou bvela phanḓa. Ndi zwine vhurereli ha tea
u vha zwone. U vhuya ha Murena hu tshanḓani. Tshivhidzo
tshi tea u bvela phanḓa kha maanḓa atsho. Saintsi i nga gonya
nṱha nga maanḓa zwenezwo i tea u vhuya fhasi, fhedzi riṋe ri
na zwiko zwi songo theiphiwaho, zwine a zwi athu kwamiwa,
zwa maanḓa, zwi sina tshikalo, zwa Mudzimu, zwine ra tea u
vha ri khou dzhena khazwo. Ri khou tshila maela dza miḽioni
fhasi ha ndugelo dzashu madekwana a ṋamusi, ndugelo dzine
Vhakriste vha tea u vha vha khou ḓiphina ngadzo. Ndi pfa
ndi na ṱhoni musi ndi tshi sedza nda vhona zwiimiswa, na
malwadze, na khakhathi dzine dza khou bvela phanḓa zwino.
Zwivhidzo zwashu zwo vha zwo tea zwi tshi khou tshimbila
zwiṱaraṱani, zwi thi khou fhodza vhalwadze, zwi tshi khou vusa
vhafu, zwi tshi khou pandela vhodiabolo, zwi tshi khou ita zwiga
na zwimangadzo, zwi tshi ita uri shango ḽoṱhe ḽi limuwe uri Yesu
Kristo u a tshila. Ndi zwine ra tea u vha ri tshi khou ita.
73 Mulandu, inwi ni ri, “Vho. Moody a vho ngo…”Vho. Moody
a vho ngo tshila nga ḽino ḓuvha. Izwo ndi zwone. Ri khou tshila
kha u vhuya ha Murena. Huno ri sokou zwi dzhia sa madze uri
O vha a na vhahashu. Fhedzi ḽiṅwe ḓuvha musi mukhaedu a tshi
itela khaedu Vho. Graham, ro wanulusa uri o vha a siho kha
vhahashu.
74 Naa vho Mu wana ngafhi? Ndi ngafhi—ndi ngafhi he vha
wana Yesu? Hanefho he vha Mu sia hone. Naa vho Mu sia
gai? Kha tshimima tsha Pentekoste. Naa ri sia Yesu gai, naa
tshivhidzo? Kha tshimima tsha Pentekoste. Musi ri tshi ṱutshela
maanḓa a kale a Pentekoste na tshimima tsha Pentekoste, ri
ṱutshela Yesu. Izwo ndi zwone kokotolo, khonani yanga. Ri khou
tshila fhasi ha ndugelo. Ee, muṋe wanga.
75 Vho Mu sia kha tshimima tsha Pentekoste, huno ndi
hone fhethu hune Methodisi, Baphuthisi, Phuresibetheriene, na
Pentekostaḽa vha ḓo vhuya vha Mu wana hone, ndi u humela
murahu he na Mu sia hone. Naa dakalo ḽa Murena ḽi gai? Naa
maanḓa a Murena a gai? Tshivhidzo tshi a vhudzisa ṋamusi,
“Naa—naa ho bvelela mini kha Mudzimu wa ḓivhazwakale?”
U khou lindela vhathu Vhawe U Mu vhidza vhuponi. Fhedzi
vha…
76 Ri nga si zwi ite nga kha dinomineisheni. Ri nga si
zwi ite fhasi ha ḓivhamuhumbulo. Ri nga si zwi ite fhasi
ha arithimethiki, kana ri nga si zwi ite nga pfunzo. Ri a
ḓifhandekana, ḓikhethekanya. A ro ngo khethekanywa. Ri
tshithu tshithihi nga ngoho kha Kristo Yesu. Roṱhe ri vhathihi
kha Kristo, huno dinomineisheni dzashu a dzi nga ḓo vhuya dza

vuwa dzo zwi ita. Na u naka hadzo, a dzi nga ḓo vhuya dza vuwa
dzo zwi ita. Pfunzo yashu ndi tshithivheli tshihulwanesa tshe
Mafhungo-maḓifha a vhuya a vha natsho, ndi pfunzo.
77 Zwine ra ṱoḓa a si pfunzo. Ri ṱoḓa maanḓa na u vhonadzwa
ha Muya Mukhethwa murahu kha tshivhidzo u vhonadza
maanḓa. Yesu na khathihi ha ngo vhuya a ri, “Tshimbilani
mashangoni oṱhe ni—ni funze.” Ha ngo vhuya a ri, “Tshimbilani
mashangoni oṱhe ni ite…” O ri, “Tshimbilani mashangoni oṱhe
huno ni rere Mafhungo-maḓifha.” Huno Mafhungo-maḓifha ndi
u vhonadza maanḓa a Muya Mukhethwa, mvuwo. Ri kha ḓivha
maela dza miḽioni u ṱahedza zwine ra tea u vha zwone. Kha ri
bvele phanḓa. Kha ri humele murahu he ra Mu sia hone kha
tshimima tsha Pentekoste.
78 Yesu o ri, kha Yohane, ndi a tenda, ndima ya vhu15, O ri,
“Nṋe ndi Tsinde; vhoinwi ni matavhi.” Zwino zwo ralo, arali
iḽo Tsinde ḽa bveledza davhi ḽa u thoma, huno kha iḽo davhi ho
ṅwalwa Bugu ya Mishumo, davhi ḽa vhuvhili ḽi ḓo ita iṅwe Bugu
ya Mishumo. Davhi ḽa vhuraru ḽi ḓo ita iṅwe Bugu ya Mishumo.
Huno na davhi ḽiṅwe na ḽiṅwe ḽine ḽa vhuya ḽa bva kha iḽo tsinde
ḽi ḓo vha u nga davhi ḽa u thoma ḽo ralo.
79 Zwino, ni nga ṱumetshedza, ri a zwi ḓivha hezwo. Ndo no
vhona muri wa musiṱirasi u na mitshelo i no ṱoḓou u swika
malo khawo. Ndo no vhona muswiri u tshi a nwa mambahosi,
na makara, na tshiṅwe na tshiṅwe khatsho, fhedzi yo vha yo tou
ṱumetshedzwa.
80 Ndi yone thaidzo ṋamusi. Ro ṱumetshedza ngomu
mihumbulo yashu, ṱumetshedza ngomu denomineisheni dzashu,
fhedzi arali u ḽa muri wa vhuya wa bveledza ḽiṅwe davhi ḽa
mutshelo, wone u ṋe, u ḓo nga wa u ranga we wavha u khawo.
Hallelujah! Oo, tshivhidzo tshi ḓo vha fhethu huthihi, fhedzi ri
ṱoḓa maanḓa a vhubvo. Ri ṱoḓa Muya Mukhethwa, maanḓa a
mvuwo a YesuKristo. Ndi zweA ri vhudza zwone u ita.
81 “Ndi Nṋe Tsinde, vhoinwi ni matavhi.” Arali muṋdirivhe
wa bveledza muṱokola, huno wa bva u na nḓirivhe dzavhuḓi
dza lutombo, tsinde ḽi tevhelaho ḽi ḓo bveledza nḓirivhe dza
lutambo dzavhuḓi khaḽo. Arali Tsinde ḽa u thoma ḽa bva, huno
vha wela fhasi ha maanḓa a Muya Mukhethwa, huno vha ita
maḓembe manzhi, na zwiga, huno vha shatela vhuṱanzi havho
kha shango…Na vhanzhi vhavho vha na vhuṱanzi havho, vho,
nga malofha avho, vho shatela vhuṱanzi havho. Vho fhira kha
tshaka dzoṱhe dza khuḓano na tshiṅwe na tshiṅwe u ḓisa
Mafhungo-maḓifha. Vho tambula; vho rwiwa; vho tambudzwa.
“Naa ri fanela u iswa hayani Ṱaḓulu nga mbete wa maluvha u
leluwaho, musi vhaṅwe vho lwa u kunda tshiphuga, huno vha
alavha nga lwanzhe lwa malofha?” Naa ri lavhelela mini? “Ndi
fanela u lwa arali ndi tshi tea u vhusa. Engedza tshivhiti tshanga,
Murena.” Zwavhukuma. Ri ṱoḓa yo…

82 A ri ṱoḓi dinomineisheni ntswa. A ri ṱoḓi tshifhaṱo tsha
tshivhidzo tshiswa. Zwine ra ṱoḓa ṋamusi ndi ya kale ya ḓakani,
lutombo lu dala, mvuseledzo ya Pentekoste i vhulayaho tshivhi,
ye ya bebwa kha Pentekoste huno i murahu tshivhidzoni hafhu,
maanḓa aMuyaMukhethwa hafhu, u ḓisa Yesu vhuponi.
83 Mudzimu wa ḓivhazwakale u dzulela u vhuya vhuponi nga
awara ya ndeme. Ri a zwi ṱoḓa. Ndi yone khakhathi na zwivhidzo
zwashu ṋamusi. Ri khou humela murahu nga maanḓa. Ri khou
kungwa nga dzifesheni dza shango. Huno nga zwiṱuku, ṅwaha
nga ṅwaha, tshi thoma u fa zwiṱuku nahone tsha oma.
84 Ndi tshifhinga tsha u khwathela hu si kale. Mudzimu u ḓo
tshi khwathela murahu vhunga zwi na vhuṱanzi ha u ima hanga
kha ino phuḽuphithi. Mudzimu u ḓo tshi khwathela murahu u
tshi ita uri tshi kone u bveledza mitshelo. U ḓo tumula mishumo
ya shango khatsho ḽiṅwe ḽa aya maḓuvha. U shonisa huhulu,
nga nḓila ye tshivhidzo tsha bvela phanḓa fhasi ha dzina ḽa
vhurereli.
85 Huno ri a wanulusa, musi Yesu a tshi ṱuwa, lufu lwa dzhena
ngomu. Musi Yesu a tshi ṱutshela zwivhidzo zwashu, maanḓa a
Muya Mukhethwa a ṱutshela zwivhidzo zwashu, tshi thoma u
fhelelwa nga nungo nahone—nahone tsha fa. Huno nga murahu
ha tshifhinganyana a hu tshee na tshithu tsho salaho khatsho.
Zwino, musi Yesu a tshi ṱuwa, lufu lu a dzhena. Oo, tshifhinga
tsha u ṱungufhala tshe tsha vha tshi tshone.
86 Huno dzhielani nzhele, vho tendeleka u mona, huno vha
ruma uri Yesu a vhidzwe, fhedzi A si ḓe. Vha Mu rumela hafhu,
huno A si ḓe, fhedzi O ḓivha zwe A vha a tshi khou ya u ita. U
a ḓivha madekwana a ṋamusi, zwine A khou ya u ita. A zwi ngo
xela Khae: U a ḓivha kokotolo zwine A khou lugisela u ita. U
khou ya u vusa vhathu, u tou vha ngoho vhunga ndo ima kha
ino phuḽuphithi. U ḓo vusa vhathu a tshi itela Dzina Ḽawe kha
lushaka lwa Vhaanḓa. U ḓo zwi ita.
87 Ndi tshifhinga tsha Vhayuda tshanḓani zwino, huno tsha
Vhannḓa tshi khou fhela, ngauri vho tou bvela nnḓa. Vho landula
Kristo; vha khou landula tshiga tshavho; vha khou landula
tshiṅwe na tshiṅwe tshi no vhidzwa vhumudzimu, huno vha tshi
bula sa luṅwe lushaka lwa u vhala muhumbulo kana maanḓa
a diabolo huno vha…Vha khou sema Muya Mukhethwa huno
vha ḓiswaela kule na Mudzimu. Huno Mudzimu u ḓo dzhia itsho
tshigwada tshiṱuku, nga murahu ha tshifhinganya, huno a tshi
vusela nṱha kha u vha Tshivhidzo tsha maanḓa, huno zwenezwo
a humiselaMuyamurahu kha Vhayuda, huno a dzhia Tshivhidzo
tsha Vhaannḓa hayani. Zwi tou vha zwone kokotolo. Tshi kha
nyito zwino. Oo, nga nḓila-ḓe, ri kha tshifhinga tsha vhufhelo,
kaṱuṱuku.
88 Yesu, O zwi ḓivha. Huno nga murahu ha tshifhinganyana A
ri, “Khonani yashu, Lazaro, o eḓela.”

89 Mulandu, vhafunziwa vho dzhia uri o vha a tshi khou awela
zwiṱuku. A ri, “Zwo ralo, arali o eḓela, u ḓo vhawavhuḓi.”
90 Zwo ralo, O ri kha Yawe…maipfi avho, uri vha kone u
pfesesa, a ri, “O fa, huno u itela vhoinwi ndo takala ngauri ndo
vha ndi siho.” Ni a vhona? “U itela vhoinwi, ndo takala ngauri
ndo vha ndi siho.” Ngauri vho vha vha tshi ḓo Mu humbela u—
u fhodza—u mu fhodza, fhedzi O zwi ḓivha uri A nga si zwi ite,
ngauri bono ḽo vha ḽi…nga murahu ha ayo maḓuvha maṋa O
zwi ḓivha uri ho vha hu tshifhinga tshe Khotsi vha Mu vhudza
tshone. Nga nḓila ye zwa naka ngayo; O amba hezwi vhiḓani,
“Khotsi, Ndi a U livhuwa, Iwe wo no ḓi pfa kale, fhedzi ndi tou
zwi ambela u itela havha vhane vho ima nga tsini.” Ni a vhona?
O vha a tshi ḓivha zwe A vha a tshi khou ya u ita. O ri, “Ndi ḓo
ya nda mu vusa.”
91 Zwino, ndi kona u humbulela uho haya huṱuku ho
kwashekana. Muṱunḓi o ṱuwa, vhuṱungu. Oo, ndi zwavhuḓi
musi ni tshi wana haya ho ṱungufhaliwaho kana mbilu yo
ṱungufhalaho, zwenezwo Yesu ambo ḓi bvelela nga khathihi
fhedzi, a si zwone? Ndi a humbulela u vhona Mariṱa, musadzi
muṱuku wavhuḓi a na shoḽo ntswu kha tshifhaṱuwo tshawe, na
Maria muṱuku, huno vho farana, vha tshi ri, “Naa ri ḓo ita mini?
Baba na Mma vho ṱuwa, huno khaladzi ashu wavhuḓi…Zwino,
ro ṱutshela tshivhidzo, huno ro khathiwa khavho, huno ra bvela
nnḓa u tevhela Yesu wa Nazaretha. Huno O ṱuwa nahone a ri sia,
huṅwe fhethu.”
92 Ndi a pfa musasaladzi a tshi ḓa nga hanefho a ri, “Heyo,
naa u ḽa Mufhodzi wa Muya u gai, u ḽa Muporofita wa Gaḽiḽea?
Naa U gai zwino? Ni a vhona, musi hu tshi tou ḓa tshifhinga
tsha vhukuma tsha uri A ite tshiṅwe tshithu, Haho.” Khezwo
hanefho. Ni a vhona, Mudzimu u tou funa u ita hezwo, u tou
tendela vhathu, vha tou, vhathu u sumbedza zwine vha vha
zwone, ee, u tou vha linga u vhona zwine vha vha zwone. U a vha
ṋea phaṱhutshedzo. U a bvelela, U a ḓivhonadza, U a ḓiḓivhadza
kha vhathu, u tou vhona uri ndi lushaka-ḓe lwa nyito lune vha
ḓo ita, u tou vhona zwine vha ḓo ita nga hazwo.
93 Zwino, ri a wanulusa zwenezwo, nga murahu ha—ha
maḓuvha a si gathi, maḓuvha maṋa, Lazaro a ṱungufhadzaho o
vha o lovha. Vha mu vhulunga. Ḓuvha ḽa vhuvhili, ḽa vhuraru,
maḓuvha maṋa…Zwino, muṅwe na muṅwe u a zwi ḓivha uri u
sina hu dzhena nga murahu ha maḓuvha mararu: ningo i a wela
kha tshifhaṱuwo, u thoma. Huno zwenezwo u sina ha thoma;
mbunngu dza muvhili dzi thoma u ḽa muvhili. Vha mu vhea
mavuni, vha vhea tombo ḽihulwane nga nṱha ha bako he vha mu
vhea hone. Huno luthihi nga murahu ha tshifhinga, vhasidzana
vhaswa vho vha vha tshi ḓo ya vhiḓani vha gwadama vha lila.
94 Huno nga murahu ha tshifhinganya, mafhungo a ya
tshimbila u mona, “Yesu o ḓa. Ro Mu vhona a tshi khou dzhena

muḓini.” Oo, uyo Mariṱa muṱuku, we a vha o, nga khonadzeo,
a tshi ongolowa khazwo, a sumbedza zwe a vha o itwa ngazwo.
Hafha u ya ḓa. U khou ḓa nga nḓila yawe zwenezwo, a gidima
a tshi khou sedza. Ndi a pfa vhaṅwe vhavho nḓilani vha tshi ri,
“Zwo ralo, ndi a kholwa no fushea zwino, uri vhurereli haṋu ho
vha hu si ha vhukuma.” O sokou zwi litsha zwo ralo a ḓi ṱutshela,
a fhira nga kha vhasasaladzi vhoṱhe. O tsa fhasi u swika a tshi
Mu vhona, khamusi o dzula fhasi khamafhande a tshiṱaraṱa.
95 Zwino, zwo vhonala u nga, u tea u…uri o vha a na ndango
ya u Mu sasaladza nahone—nahone a amba vhuvhi nga Hae.
Mulandu, ha ngo gidima a ri, “Sedza hafha, sedza hafha, Iwe.Wo
vha u tshi tea u vha Muporofita, Munna wa Mudzimu. Ndi ngani
U songo ḓa musi ri tshi U vhidza? Mulandu, ri tou vha ṱhoho
dza mafhungo zwino dza ḓorobo. Ro bva tshivhidzoni tshashu u
tevhela Iwe.” Zwo vhonala u nga ri o vha a na ndugelo. Fhedzi ni
a ḓivha, u tou fana musi ndo funza nga ha, Ngwana Na Ḽiivha,
arali ri ngwana, ngwana i ṋekedza ndugelo dzoṱhe dzine ya vha
nadzo. Ndi zwone kokotolo. A I na tshithu nga nnḓa ha wuḽu,
ngauralo itea u zwi ṋekedza. Huno ni ṋekedza ndugelo iṅwe
na iṅwe ine na vha nayo u shumela Mudzimu. Izwo ndi zwone
kokotolo.
96 Ndo vha ndi tshi khou ya kha vhasadzi nga nḓila ye vha vha
vho ambara hezwi zwiambaro zwiṱuku zwa kale, inwi ni a ḓivha,
huno vha ri, “Zwo ralo, ri vha—ri vhaAmerika. Ri nga ita zwiṅwe
na zwiṅwe zwine ra ṱoḓa u ita.”
97 Nda ri, “Izwo ndi zwone kokotolo, fhedzi arali ni ngwana, ni
ḓo ṋekedza ndugelo dzaṋu.” U daha sigareṱe na u bvela phanḓa
nga u ralo, ndi tshithu tsho vhifhesaho tshe musadzi a vhuya a
ita. Izwo ndi zwone kokotolo.
98 Musadzi a ri kha nṋe, zwi si zwa kale, a tshi khou amba na
nṋe, a ri, “Fhedzi, Mukomana Branham, a vha iti luṅwe lushaka
lwa zwiambaro.”
99 Nda ri, “Fhedzi vha kha ḓi ita mitshini ya u runga na
u rengisa malabi. A hu na na tsha u ḓilandula na khathihi
khazwo.” Izwo ndi zwone kokotolo.
100 Elelwani, ḽiṅwe ḓuvha, ni nga ḓi vha no kuna hafha kha
munna waṋu, fhedzi ni ḓo fhindulela vhupombwe ngazwo, zwi
tou vha zwavhukuma: “Nnyi na nnyi ane a sedza musadzi u mu
emula, o ita vhupombwe nae kale mbiluni yawe.”
101 Naa thaidzo ndi mini nga vhasadzi vha Pentekostaḽa ṋamusi,
ndi zwine nda khou mangala. Naa no bvisa hani kha mutalo
wa kale wa mbaḓo. Nga nḓila ye vho mme aṋu vha vha
vha tshi ambara mavhudzi malapfu, huno ṋamusi vhasadzi
vha Pentekostaḽa vha ḓiḓodza sa tshigwada tsha Mardi Gras,
nahone vha geramavhudzi avho, nahone vha ambara zwiambaro
zwiṱuku zwa kale nga u ralo, u tou fana na vhoṱhe vha nḓila…
ibvani zwino nahone ni haḓe dzharaṱa nga masiari, musi vhanna

vha tshi khou fhira, naa ni a limuwa, vhasadzi, zwauri ni khou
ya u zwi fhindula u ita vhupombwe na avho vhanna? No ḓiṱana
khavho nga iyo nḓila u itela iyo ndivho. Ndi muya muvhi kha
tshivhidzo na vhathu, huno a vha zwi ḓivhi. Mabofu huno a vha
zwi ḓivhi. Ndi ngoho.
102 Khamusi ni nga ḓi ri a thi na ndugelo ya u amba hezwo sa
muivangeli. Zwo ralo, ndi—ndi tea u tevhela u ranga phanḓa ha
Muya Mukhethwa; ndi zwenezwo fhedzi zwine ndi nga amba.
Inwi…Arali nda ṱangana na inwi kha khaṱhulo, zwenezwo a thi
nga tei u vha na malofha aṋu zwanḓani zwanga. Ṱutshelani kule
na maimo maṅwe na maṅwe ane a vhonala a saṱhane. Dzulani
kule hao. Bvani khazwo. A thi na ndavha uri ndi vhangana
vhaḓivhalea vha theḽevishini…A ni ho fhano, muḓivhalea wa
theḽevishini; ni ṅwana waMudzimu.
103 Ndo funza kha tshivhidzo tsha vhafunzi maṅwe matsheloni,
nga ha phuli ya kale, tshifhinga tsha kale vha tshi kha ḓi rengisa
dziphuli. Huno vho vha vha tshi anzela u ḓa vha vha rengisa
nga mbambedzo ya mutengo. Huno vhathu vho vha, vho vha tshi
khou tswimila, u lila, ngauri haya havho; a vha tsha ḓo dovha
vha humela murahu na khathihi. Huno vho vha vha tshi tea u
vha rwa. Huno vho vha vha tshi ḓo vha renga u fana na musi ni
tshi renga moḓorokara, u tou itela tshiṅwe na tshiṅwe, mutengo,
na u renga avho vhathu.
104 Huno ḽiṅwe ḓuvha, murengi a ḓa nga hanefho, murengi wa
dziphuli, kha khulwane mutheo-…bulasi khulwane, kha ndi
ralo. Huno a ri, “Naa ni na phuli nngana dzine na khou dzi
rengisa?”
105 A ri, “Zwo ralo, ndi na vhaṅwe vhane ndi nga vha tshintsha.”
Vho vha vha tshi lingedza u wana vhane vha vha vhahulu. U
dzhia vho mme, khotsi…Arali musadzi we a vha o mala o vha
a muṱuku a si na nungo, vha dzhia a vha vhanna vho takalaho
vhahulwane huno vha vha birida na…vhunga bere na zwipuka.
A zwo vhuya zwa vha zwo lugaho. Mudzimu o ita muthu. Muthu
o ita dziphuli. A zwo ngo luga tsha u tou thoma, na luthihi.
Mudzimu ha ḓiimiseli uri muthu muṅwe na muṅwe a vhe phuli.
Hai, muṋewanga. Huno a…Sedzani zwe zwa bvelela.
106 Zwenezwo vhukati ha izwo zwoṱhe, hoyu muthu a ri, “Zwo
ralo, ndi ḓo takalela u renga vhaṅwe vhavho…” A dzhiela
nzhele muṅwe muṱhannga muswa henefho. Vho vha vha sa tei
u murwa. Tshiṱefu tshawe tsho vha tshi nṱha, ṱhoho yawe i nṱha,
u tou nga nzhinga ya vhukuma, a tshi khou tshimbila u mona.
Huno uyomurengi a ri, “ndi ḓo takalela umu renga.”
107 A ri, “Fhedzi haho kha mutengo.”
108 A ri, “Zwo ralo, ndi ngani?” Ha pfi, “Naa ndi ene
muhulwane?”
109 A ri, “Hai, ndi phuli.”

110 “Zwo ralo,” a ri, “ndi ngani? Ni mu unḓa u fhira ni tshi ralo
vhaṅwe vhoṱhe?”
111 A ri, “Hai. U ḽa ha ni ngei nnḓa tshiṱangani na vhaṅwe
vhoṱhe. Ndi phuli.”
112 Ha pfi, “Naa ndi mini zwi no mu ita uri a fhambane na
vhaṅwe vhoṱhe?”
113 Huno muhulwane vha ri, “Ndo ḓi vhudzisa hezwo na
nṋe muṋe lwa tshifhinga tshilapfu, fhedzi ḽiṅwe ḓuvha nda
wanulusa. Nga hangei hayani, khotsi awe ndi khosi ya lushaka.
Huno naho a mutsinda kule na haya, u kha ḓi zwi ḓivha uri ndi
ṅwana wa khosi huno u ḓifara sa muṅwe.” Arali uyo…Arali
ngwaniwapowaMuafrika a nga limuha uri khotsi awe ndi khosi,
huno nga hafhamutsinda kha shango ḽisili a vha a tshi kha ḓi zwi
ḓivha uri u seli ha lwanzhe u murwa wa khosi, zwingafhani-ha
nga nḓila ine vhasadzi na vhanna vha tea u ḓifara vha tshi ḓivha
uri vha vharwa na vhananyana vha Mudzimu? U ḓi fara nga u
ralo. Zwa vhukuma. U ḓi fara; ḓikunakiseni nahone ni ḓifare sa
vharwa na vhananyana vhaMudzimu. A zwi mangadzi, nyimele-
ḓe nandi.
114 Hafha ri hone. Oo, Mariṱa muṱuku, a ḓa a tshi khou gidima.
O vhonala u nga ri o vha a—a na nḓila ya u amba tshiṅwe
tshithu tsha u Mu sasaladza. “Ndi ngani u songo ḓa ha khaladzi
anga? Sedzai zwe ra U itela zwone, huno Wa ri laṱedza.” Zwo
ralo, arali o amba hezwo, nganea yo vha i sa ḓo fhela nga nḓila
ye ya fhela ngayo. Hai, muṋe wanga. Ndi nga nḓila ine na ḓa
ngayo kha tshifhiwa tsha Muya tsha Mudzimu. Arali Mudzimu
a rumela tshifhiwa, ni tea u ḓa khatsho nga nḓila yone. Arali
ni tshi vhuya na lavhelela u ṱanganedza tshiṅwe tshithu khayo,
ni tea u ḓa khayo nga nḓila yone. Huno Mariṱa o zwi ḓivha
hezwo. O vha a tshi ḓo vhala nga khonadzeo nga ha musadzi wa
Mushunamaiti na ṅwana wawe. Huno o…Arali houḽa musadzi
wa Mushunamaiti o ḓivha uri Mudzimu o vha a kha Eḽiya, zwi
nngafhani zwe A vha e zwone kha Yesu? Ngoho.
115 Ngauralo, o ya nṱha a na u dzhena hone. A gidimela nṱha
a wela fhasi kha milenzhe Yawe. Ndi takalela hezwo! A wela
fhasi kha milenzhe Yawe nahone a ri, “Murena…” Ndi ḽone
ḽiimo Ḽawe ḽa vhukuma. Ndi zwe A vha e zwone. O vha aMurena
wawe. “Murena, arali Iwe wo vha u hafha, khaladzi anga o vha
a tshi ḓo vha a songo fa.”
116 Yawee, nṋe-nṋe. Oo, ndi nga ndi a vhona mbilu Yawe
khulwane samusi A tshi sedza kha uyo musadzi wavhuḓi,
miṱodzi i tshi khou elela nga khamashama awe. Ha pfi, “Murena,
arali wo vha U hone fhano, khaladzi anga ndi musi a songo fa.”
Lavhelesani zwe a amba. “Fhedzi na zwino, Murena, naho o
fa, naho mbungu dza lukanda dzi tshi khou ḽa muvhili wawe,
na zwino, Murena, tshiṅwe na tshiṅwe tshine Wa humbela
Mudzimu, Mudzimu u ḓo U fha tshone.”

117 Oo, itshi ndi tshone tshiphiri. Ni nga ḓi ri, “Ndo no fhira nga
kha sibadela tshiṅwe na tshiṅwe. Madokotela vha ri ndi khou
ya u fa, fhedzi na zwino, Murena…Ndo holefhadzwa hoṱhe nga
athirathisi; thi koni u tshimbila, fhedzi na zwino,Murena…”
118 Luḽa lushie luṱuku lwo vha lu na ṱhowana yo hula nga u
ralo u mona madekwe. A hu na tshithu tshine ni nga ita. I
ḓo phaḓalala huno ya thuthubisa ṱhoho yalwo ṱhukhu lwa fa,
“Fhedzi na zwino, Murena…” U kha ḓi vha Mudzimu muthihi.
U kha ḓi vha Murena muthihi. “Na zwino, Murena…” Huno O
dzula kha tshanḓa tshauḽa tsha Mudzimu Ramaanḓaoṱhe, a tshi
khou rabelela zwithu zwine ra vhila uri O ri itela zwone.
119 Zwino, ndi pfa ndi wa vhurereli. Nga ngoho ndi ralo. Ni
khou ya u mbidza muvhumbuluwi mukhethwa naho zwo ralo,
ngauralo ni nga ḓi thoma, nahone na bva khazwo.
120 Ngauralo, ee, muṋe wanga, “Na zwino, Murena, tshiṅwe na
tshiṅwe tshineWahumbelaMudzimu,Mudzimu u ḓo tshi ita.”
121 “Humbelani Khotsi tshiṅwe na tshiṅwe Dzinani Ḽanga, Ndi
ḓo tshi ita,” Yesu o ralo.
122 “Na zwino, Murena, tshiṅwe na tshiṅwe tshine Wa humbela,
MudzimuUḓo u ṋea tshone.” Oo, izwo zwi fanela u vha zwo ritha
mbilu Yawe khulwane.
123 A ri, “Khaladzi au u ḓo tshila hafhu.”
124 A ri, “Ee, Murena. U ḓo tshila. O vha a mutukana wavhuḓi.
U ḓo bvelela kha mvuwo ya muṅwe na muṅwe maḓuvhani a
u fhedzisela.” Avho Vhayuda vho tenda kha mvuwo ya muṅwe
na muṅwe. “U ḓo bvelela kha mvuwo ya muṅwe na muṅwe
maḓuvhani a u fhedzisela.”
125 Sedzani Khae. A ḓikuvhanganya fhethu huthihi Ene muṋe.
A ri, “Ndi nṋe Mvuwo na Vhutshilo.” Yawee, nṋe-nṋe. A ho ngo
vhuya ha vha namuthu we a vha a tshi nga amba hezwomurahu.
A hu nga vhi na muṅwe nga phanḓa ha hezwo, a ne a nga zwi
amba. Ndi Ene a eṱhe ane a nga amba hezwo. “Ndi nṋe Mvuwo
na Vhutshilo,” a ralo maamba Murena. “Uyo ane a tenda kha
Nṋe, naho o vha o fa, u ḓo dovha a tshila. Huno nnyi na nnyi ane
a tshila a tshi tenda kha Nṋe a nga si lovhe na khathihi. Naa uya
tenda izwi?”
126 A ri, “Ee, Murena.” Oo, o zwi ḓivha uri tshiṅwe tshithu tsho
vha tshi khou lugela u bvelela. Tsho ḓo tea u ralo.
127 Musi lutendo u bva kha mbilu ya vhungoho lu tshi
ṱangana na Mudzimu, ayo mavhili a tou ṱangana nga u ralo.
Tshiṅwe tshithu tshi fanela u bvelela. Ndi itela khaedu havha
vhathetshelesi madekwana a ṋamusi, nga Dzina ḽa Yesu Kristo,
irani lutendo lwaṋu lu kwamane na Mudzimu nga u ralo, nga
minete i si gathi ri ḓo vha ri na iṅwe Pentekoste. Hu ḓo vha na
mvuseledzo khulu kha ino ḓorobo, a hu nga vhi na mapholisa

kha shango o eḓanaho u vha dzudza fhasi. Izwo ndi zwone. Hu
ḓo vha namvuseledzo ya vhukuma. “Na zwino,Murena…”
128 “Zwo ralo, Murena, ro no ḓi wanetshedzwa kha izwi; ro ita
hezwi na u ita zwiḽa.” A thi na ndavha na zwe na ita, “Na zwino,
Murena…”O lindela kha inwi uri ni Mu vhidze. O…“Naa uya
tenda izwi?” Zwa vhukuma. Ee, muṋe wanga. Na zwino, tshiṅwe
na tshiṅwe tshine na Mu humbela…
129 “Naa no Mu vhea gai?” Zwino, U tsa fhasi vhiḓani. O vha
e muthu lwo eḓanaho u lila; O vha a Mudzimu lwo eḓanaho u
vusa vhafu.
130 Hafha tshiṅwe tshifhinga tsho fhiraho, musadzi we a vha
a tshi wela kha tshiṅwe tshigwada tsha vhathu…A thi zwi iti
dzema u ṱwa kha idzo dinomineisheni. Fhedzi hoyu musadzi…
A vha tendi uri Yesu o vha a wa Muya. Vha ri O vha a tshi
tou vha muporofita. Zwino, O vha…Arali O vha a tshi tou vha
muporofita, roṱhe ri tshivhini. O vha a Mudzimu, hu si tshiṅwe
tshithu tshi re fhasi ha Mudzimu, kana mufhuri muhulwanesa
we shango ḽa vhuya ḽa vha nae. Izwo ndi zwone. O vha a tshi fhira
muthu. A ri, “O vha a si wa Muya.”
131 Hu na zwinzhi zwa hezwo kha haya mafhungo maḓifha a
matshilisano ṋamusi; u lingedza u ita Yesu Kristo muporofita.
Mulandu, O vha aMudzimuwa vhaporofita. NgohoO vha o ralo.
132 A ri, “Ndi ḓo ni tikedzela nga Bivhili yaṋu, ‘O vha a tshi tou
vha muthu.’”
133 Nda ri, “Zwi iteni.”
134 Huno a ri, “Musi A tshi ya vhiḓani ḽa Lazaro, Bivhili yo ri, ‘O
lila.’ O ḓo tea u vhamuthu a faho kanaO vha a nga si lile.”
135 Nda ri, “Mufumakadzi, naa ulwo ndi Luṅwalo lwaṋu?” A
thi ambi u vha a ṱambuludzaho u amba hezwi, fhedzi ndi ḓo ni
vhudza zwe nda mu vhudza.
136 A ri, “Ndi lwone.”
137 Nda ri, “Itsho tshiṱatamennde tshi shayaho nungo u fhirwa
na nga luphuse lune lwa bva kha murunzi wa khuhu ine ya khou
sika nga nḓala lu isaho lufuni.” Nda ri, “Zwo ralo, a—a ni na
tshithu na tshithihi tsha u ima khatsho.”
138 A ri, “Mulandu, O lila. Izwo zwo sumbedza uri o vha amuthu
a faho.”
139 Nda ri, “O vha a muthu a faho na a sa fi. O vha a Mudzimu
ṋamani.”
140 A ri, “Oo, tshipengo.”
141 Nda ri, “O ya vhiḓani a tshi khou lila. Izwo ndi ngoho lwo
eḓanaho, fhedzi musi A tshi ḓionyolosa Ene muṋe…” Bivhili
yo ri, “Ho vha hu si na zwinzhi zwa u sedza Khae; hu si na
lunako lune ri nga lutama Khae.” Fhedzi musi A tshi posela ayo
mashaḓa maṱuku murahu huno a ri, “Lazaro, bvela nnḓa,” huno

munna we a vha o fa lwa maḓuvha maṋa nahone o sina vhiḓani,
a bvela nnḓa. Izwo zwi fhira munnna. Ntsumbedzeni munna ane
a nga zwi ita. Naa ho vha hu mini? U sina ho ḓivha Muṋe waho.
Vhutshilo ho ḓivha Musiki hawo. Tshiṅwe tshithu tsho ḓo tea u
bvelela. O amba huno munna we a vha o fa nahone e vhiḓani
lwa maḓuvha maṋa, a vuwa hafhu, huno a ima nga milenzhe
yawe, nahone a tshila. Haḽeluyah! Uyo o vha a Mudzimu kha
MurwaWawe. Ee,muṋewanga.Uyo o vha aMudzimu a tshi khou
Ḓiḓivhisa nga Khae, Murwa. Uyo o vha a Mudzimu a tshi khou
amba, hu si munna.
142 O vha a muthu musi A tshi sedza u mona na u ḽa muri ḽia
ḓuvha a tshi ṱoḓa tshiṅwe tshithu tsha u ḽa. U ḽa o vha a muthu.
Fhedzi musi A tshi dzhia zwinnkwa zwiṱanu na khovhe mbili
nahone a fusha vha zwigidi zwiṱanu, izwo zwo vha zwi tshi
fhira u vha muthu. Ho vha hu Mudzimu a tshi khou vha kanzwa
hanefho. O vha a tshi fhira muporofita, a tshi fhira muthu, O vha
a Mudzimu-Muthu. Ngoho.
143 O eḓela nga murahu ha tshiḽa tshikwekwete tshiṱuku vhuḽa
vhusiku, huno lwanzhe lu tshi vhomba lu tshi nga tshitimbo
tsha boḓelo nnḓa haningei kha ulwo lwanzhe luhulu, musi vho
diabolo vha lwanzhe vha zwigidi zwa fumi vho ana uri vha Mu
nupelisa uvho vhusiku. O vha a muthu, o neta nahone a tshi
shaya nungo nga u rabelela vhalwadze, o eḓela murahu hangei;
nahone mimuya ya sa vhuye ya Mu thithisa. O vha a muthu musi
O vha o eḓela, fhedzi musi A tshi vuwa, a vhea mulenzhe Wawe
kha ṱhodzi ya tshikwekwete, a sedza nṱha, huno a ri, “Mulalo,
dzikani,” huno mimuya na magabelo zwa Mu pfa, izwo zwo vha
zwi tshi fhira uvha muthu. Uyo o vha a Mudzimu kha muthu, a
tshi Ḓi ḓivhisa. Ndi zwone.
144 O vha e muthu kha tshifhambano musi A tshi vhidzelela
khathutshelo. Musi A tshi lila huno a ri, “Ndi na ḓora,” uyo o vha
a muthu. Musi A tshi fa, O vha a muthu, fhedzi nga matsheloni
a Paseka musi A tshi khathula mapfundo a lufu, hele, na vhiḓa,
nahone a vuwa hafhu, O vha a tshi fhira u vha muthu: Ho vha hu
Mudzimu o vhonadzwa. A zwimangadzi murendi o ri:

A tshi tshila, O mpfuna; a tshi fa, O ntshidza;
A tshi vhulungwa, O ṱuwisa zwivhi zwanga
kule;

A tshi vuwa, O nnyita ndo lugaho nga mahala
lwa tshoṱhe:

Ḽiṅwe ḓuvha U khou vhuya—Oo, ḓuvha ḽa
vhugala!

145 O ri, “Ngauri Ndi a tshila, na inwi ni ḓo tshila-vho. Naa
uya tenda izwi?” Ndi a sa shanduki mulovha, ṋamusi, na lini na
lini. Naa uya tenda izwi? Ndi a tenda uri Muya Mukhethwa u
hone fhano zwino. Naa uya tenda izwi? Ndi a tenda uri U ḓo ri
ḓadza nga Vhuhone Hawe. Naa uya tenda izwi? Ndi a tenda uri



NAA UYA TENDA IZWI? 23

Muya Mukhethwa u khou ṱoḓa u shulula Vhuhone Hawo nnḓa,
u fhodza vhalwadze vhoṱhe, u ita vhathu vhoṱhe vha si na Muya
Mukhethwa uri vha ḓadzwe. Naa uya tenda izwi? Naa uya tenda
nga mbilu yau yoṱhe? Kha ri ime nga milenzhe yashu ri Mu fhe
thendo. Ndi a tenda uri U ḓowela zwino kha riṋe.
146 O Murena Mudzimu, Musiki wa maṱaḓulu na ḽifhasi, Muṋe
wa Vhutshilo Vhu Sa Fheli, Muṋei wa tshifhiwa tshiṅwe na
tshiṅwe tshavhuḓi, ri “Tenda hezwi,” Murena. Ri tenda uri ndi
Iwe hafha kha muṱangano. Ri a tenda uri ndi Iwe ane a khou
fhaṱutshedza mimuya yashu. Ri a tenda uri ndi Iwe ane a khou
shululela nnḓa Muya Wau kha riṋe. Ri a tenda uri A u shanduki
mulovha, ṋamusi, na lini na lini. Ri a tenda uri U ya tshila lini
na lini nahone madzina ashu o ṅwalwa kha Bugu ya Ngwana ya
Vhutshilo. Maṱaḓulu oṱhe na ḽifhasi zwi ḓo fhira, fhedzi ri ḓo
tshila lini na lini, ngauri U tshila lini na lini. Murena, Wo zwi
fulufhedzisa kha riṋe. Ri a zwi tenda nga mbilu dzashu dzoṱhe.
Tshiṅwe na tshiṅwe tshi re kha riṋe, ri a tshi tenda, Murena. Ndi
a Mu funa, ndi a Mu funa.
147 Naa ni a Mu tenda? Ndi a tenda uri ndi Muya Mukhethwa.
Hu na tshiṅwe tshithu tshi no khou wela riṋe. Naa uya tenda
izwi? Ndi a tenda uri U ṱoḓa u fhodza muthu muṅwe na muṅwe
zwino. Naa u ya tenda izwi? Imisani zwanḓa zwaṋu Khae. Imani
nga milenzhe yaṋu. Naa uya tenda izwi? Muya Mukhethwa u
hone fhano. Hezwi ndi Hezwo! Petro o ralo, “Hezwi ndi Hezwo.”
Hezwi ndi Zwone, MuyaMukhethwa.
148 O Murena, Musiki wa maṱaḓulu na ḽifhasi, rumela maanḓa
Au, na phaṱhutshedzo Yau, na vhuḓi Hau kha havha vhathu,
huno u fhaṱutshedze mbilu dzavho, huno u vha tendele uri vha
vhone uri Murwa muthu u a tshila lini na lini. Zwi tendele, O
Murena. Ri vha ṋekedza kha Iwe, nga Dzina ḽa Yesu Kristo,
Murwa wa Mudzimu.
149 Nnyi na nnyi a si na Muya Mukhethwa, imisani zwanḓa
zwaṋu ni rende Mudzimu. Ndi a tenda U ḓo wela kha inwi.
Muṅwe muthu vheani zwanḓa zwaṋu khavho. Heyi ndi awara.
Ndi ngani ri tshi dovha ra lindela? Hetshi ndi tshifhinga. Hetshi
ndi tshifhinga tsha Pentekoste, u vhuya murahu kha Mudzimu.
Lugani na Mudzimu, Pentekoste! Ivhani na mbilu yaṋu yo
dzikuswa nga maanḓa a Mudzimu a tshilaho. Irani Muya Wawe
u ḓe u tshimbile nga kha inwi, u tshi fusha mimuya ya vhoinwi.
U fhano vhusiku na vhusiku, u fhano u fhodza vhalwadze, u ṋea
mabofu luvhonela, nga kha mahulu nahone a maanḓa a nungo U
ḓisumbedzaEnemuṋe u vha a sa shanduki lini na lini. Haḽeḽuya!
150 Mu rendeni. Imisani zwanḓa zwaṋu. Hangwani hune na vha
hone; itanu ḓivha uri ni tsini Nae, nahone vhuḓi Hawe, na
vhugala Hawe, na maanḓa Awe, na khathutshelo Yawe ndi zwa
lini na lini. U dzula a sa shanduki lini na lini. Dzina ḽa Murena
kha ḽi rendwe.Haḽeḽuya! Oo, rendaniDzina ḼaweḼikhethwa.

151 Oo, nga nḓila ine zwa vha zwavhuḓi ngayo, ndi Wa maanḓa
hani. Ndi vhangana vha no ṱoḓa u ṋekedza matshilo avho
kha Mudzimu zwa zwino, nga huswa? Imisani zwanḓa zwaṋu.
Ndi vhangana vha no takalela u ṋekedza matshilo aṋu kha
Mudzimu? Ndi zwezwo. Imisani zwanḓa zwaṋu. Kha ri vhone
Pentekoste. Kha ri vhone vhathu vha Mudzimu. Ndi ḓo imisa
tshanḓa tshanga. “Murena, fhano ndi hone. Nthume.” Dzhia
Muruṅwa zwenezwo a na simbe ḽa aḽiṱare huno u rumele maanḓa
Au kha riṋe, Murena. Mudzimu, zwi tendele kha u khunyelela
ha Muya Wau, O Khotsi. Ipfa thabelo yashu, O Murena. Ipfa
thabelo yashu, sa vhana vha tendaho vho ima. Dzina Ḽawe kha
ḽi rendwe.
152 Oo, u nga magabelo a vhugala a tshi wa, oo, mashotha a
ṅwando a khathutshelo. O, rendani Mudzimu. Ngavhe mimuya
yashu i tshi lindela. Naa uya tenda izwi? Naa uya tenda izwi?
Hoyu ndi Muya Mukhethwa une wa ḓa. Hoyu ndi mukokodzo u
sa vhonali une wa ri sukumedzela kha Muvhuso wa Mudzimu,
phaṱhutshedzo dza Pentekoste. Vhuyani murahu hayani. No
lavhelelwa murahu hayani. Ni vhathu vha vhuḓi. Mudzimu
u khou ni ṱoḓa ni tshi ḓikumedzela. Vhasadzi, ḓikunakiseni.
Vhanna, ḓikunakiseni. Kha ri thomemurahu khaMudzimu huno
ri shumeleMudzimu nambilu yo kunaho zwa vhukuma.
153 Rendani Mudzimu, Muya Mukhethwa u nnḓa kha
muṱangano. Itanu ita zwine na pfa ni tshi rangwa phanḓa u
zwi ita. Itanu tendela Muya Mukhethwa u tshi tshimbila kha
inwi. A hu na tshine nda nga amba. Ndi tou vha ndi sa ḓivhi
zwine ndi nga amba zwino. Muya Mukhethwa u tou vha kha
tshifhaṱo tshoṱhe. Dzina ḽa Murena kha ḽi rendwe. Rendani
Murena. Oo, Haḽeḽuya! Haḽeḽuya! Rendani Murena. Rendani
Murena. Ndi zwavhuḓi hani, ndi zwa vhugala hani…Zwo naka
hani, ndi zwavhuḓi hani thendo dza vhakhethwa vha Mudzimu
kha zwifhaṱuwo zwaṋu, kha Vhuhone ha Muya Mukhethwa
hafha u tshi khou tshimbila na uri sumbedza vhugala Hawo nga
kha aya magogo mahulu a ri kha vhuthihi, a tshi renda Dzina
Ḽawe.
154 Rembuluwani huno ni khaḓane na muṅwe muthu, ni ri,
“Rendani Murena, mukomana. Rendani Murena, khaladzi.”
Kha ri dzhene ngomu ri tendele Mudzimu uri dzikusa.
Rendani Murena. Izwo ndi zwone. Vhoinwi noṱhe Methodisi, na
Baphuthisi, na Phuresibeitheriene, Pentekostaḽa, na Adiventisi
dza Ḓuvha ḽa Vhusumbe, na tshiṅwe na tshiṅwe tshine na vha
tshone, khaḓanani nga tshaṋu Vhuhoneni ha Murena Mudzimu.
Ndi zwone. Oo, Haḽeḽuya! Haḽeḽuya! Haḽeḽuya! Oo, ndo takala
nga maanḓa ndi muṅwe wavho. Ndo takala nga maanḓa. Oo,
ndi tshi khou kwashekanya dzimbondo, ndi tshi khou laṱa zwi si
na mushumo. Vhugala! Mbofholowo kha Murena, ni tshi renda
Dzina Ḽawe ḽikhethwa…Dzina ḽa Murena a ḽi rendwe. Oo,
Haḽeḽuya! Rendani Mudzimu.

155 Oo, ndi tou funa u vhona hezwo: vhathu vha tshi khou
khaḓana nahone nga zwifhaṱuwo zwo tshaho. Maanḓa a
Mudzimu a khou ri, “Ndi zwone. Ndi zwone, ri vhana vha
Mudzimu. Ri tshivhidzo tshithihi tshihulwane, muthu muthihi
muhulwane kha Kristo Yesu, MuselwaWawe, Wa vhugala.” U ḓa
ha Murena ho sendela. Vhathu Vhawe vha tshi khou vha tshithu
tshithihi nahone vha tshi funana…vha na lufuno na maanḓa
a Vhuhone Hawe. Oo, hezwi zwi tou nga Ṱaḓulu. Oo, hezwi ndi
zwavhuḓi. Amene. Oo, ndi zwa vhugala hani, ndi zwavhuḓi hani:
u tou losha Murena Muyani na kha maanḓa. Tshifhinga tsha u
ralo. Itsho tsho vha tshi magumo…mathomo.
156 Hu tou vha hu si na…Ndo vhudza vharathu, “Vharathu,
a hu na fhethu ha u ima.” A hu na fhethu hafha hu ne…A
ro ngo vhuya ra thoma, ngauralo a ri gumi. Zwi—zwi tou vha
zwavhuḓi…Naa ndi vhangana vha no ḓipfa zwavhuḓi afha?
Vhuhone ha Murena fhedzi, yawee, nṋe-nṋe, ndi zwavhuḓi,
Vhuhone ha Murena Hafha.
157 Zwino, Vhuhone ha Murena vhu fhano u fhodza vhalwadze,
u ita uri vhathu vha takale. Itanu Mu tenda. Naa ni a Mu tenda?
Arali ri tshi nga tou Mu tenda, zwithu zwoṱhe zwi a konadzea.
Ni a tenda izwo?Naa ni a tenda uri ndi Vhuhone haMurena?
158 Zwino, musini…Itanu mpha tshikhathinyana,
tshikhathinyana zwino, huno ni thetshelese lwa
tshikhathinyana. Irani ndi ni tikedzele uri ndi MuyaMukhethwa
hafha. Irani ndi ni sumbedze uri Muya Mukhethwa, Ene a
no amba, Ene a no ita tshithu, u a ḓivha hezwo. Naa ndi
vhangana zwino hafha, vho ḓaho vha tshi khou lwala? Irani
ri vhone zwanḓa zwaṋu. Vhane vha vha na vhulwadze…Hu na
vhathu…
159 Hu na munthu o imaho hafhaḽa. Naa ni a tenda, muhulwane?
A hu na garaṱa dza thabelo dzo bvaho, fhedzi naa ni a tenda uri
Mudzimu a nga ni fhodza? Naa ni a tenda A nga mbudza thaidzo
yaṋu? I kha lurumbu lwaṋu. Ni khou ya u itwa muaro. Izwo ndi
zwone. Dzina ḽaṋu ndi Vho.Cartwright. Izwo ndi zwone. Naa
izwo ndi zwone? Dzungudzani tshanḓa tshaṋu. Zwo luga. Iyani
hayani ni vhe namutakalo, a ni nga u ṱoḓi. Inwi zwi tendeni?
160 Uyo munna o takulaho lushie zwanḓani zwawe, ni a ntenda
u vha muḓinḓa wa Mudzimu? Ni a tenda izwi u vha Muya
Mukhethwa? A thi ni ḓivhi, naa izwo ndi zwone? A thi athu ni
vhona vhutshiloni hanga; ri vha tsinda. Ni a tenda uri Muya
Mukhethwa u nga mbudza uri thaidzo ndi mini nga lushie? Lu
na rashi. Izwo ndi zwone. Naa a si zwone? Zwa vhukuma. A ni
bvi fhano. Hai. Ni na thaidzo ya thumbuni, ine na khou tambula
ngayo, inwi muṋe. Izwo ndi zwone, a zwo ngo ralo? Ni bva
Kansas City. Zwo luga. Humelani murahu, Yesu Kristo u a ni ṋea
mutakalo. Haḽeḽuya! Ni a tenda. Naa ni a zwi tenda nga mbilu
yaṋu yoṱhe?

161 Hafha ndi muruṅwa wa Murena, a tshi khou mona nga
kha hoyu muṱuku—muṱuku musadzi, mukegulu zwiṱukunyana,
o dzula hanefha, a tshi khou tambula nga mukuḓo. Ni a tenda
uri Mudzimu u ḓo ni fhodza uyo mukuḓo, khaladzi? Inwi, ni
na maluvha maṱuku matwuku kha muṅwadzi waṋu, imisani
tshanḓa tshaṋu. Zwo luga. Iyani hayani ni fhole. Amene. Oo,
ndi Mudzimu; ndi Kritso Murwa wa Mudzimu. O vuwa vhafuni.
U fhano.
162 Zwino, vheanani zwanḓa ni tou ṋea khalaṅwaha yavhḓi ya
thabelo, muṅwe na muṅwe wa vhoinwi, musi ndi tshi humbela
muṅwe muthu u ḓa hafha. Iḓani hafha, mukomana. Musi no
vheana zwanḓa u sumbedza uri Mudzimu u a fhodza nae, Ndi na
mukomana hafha u ṋekedza thabelo nae-vho. (Bvelani phanḓa.
Zwo luga.) Rendani Murena Mudzimu. 

